
వేంకటసుబ్బరాయకవి వేంకటుఁడౌ రమణార్యవర్యునిన్ 

బొంకముఁగానుతించు పనిఁబూనిననేఁడులుపట్టునంచు నే 

జంకుచు జంకుచిట్టులనఁ జాలితి శ్రీచతురేంగితజ్ఞులున్ 

గొంకుటొకింతలేని కవికుంజరులంచు నిరంకుశంబుగన్ 


రాజితాం కవిసింహౌ ద్వౌ కొప్పరాద్రిగుహోద్భవౌ 

ఇతోధికావధానైశ్చ నతోత్తమబుదైస్సదా






శ్రీ గుద్దంటి చినగోకర్ణము



 


అంబికాదత్త సత్కవిత్వాతి రేకు 

లగుచు నవధానముల్ బుధుల్ పొగడఁజాలఁ 

జేసి నెగడొందు సత్కవిశ్రేష్ఠులైన 

కొప్పరపు సోదరకవులఁ గొల్తు భక్తి 


సురుచిర శాస్త్ర వేదులగు సూరివరేణ్యుల సత్కవీంద్రులన్ 

నిరుపమవాగ్విలాసుల మనీషుల సత్కవితామృతంబునన్ 

బరిపరిఁ జొక్కఁ జేసినఘనప్రతిభానిధులైన వీరులన్ 

ధరణిసృజించికొంచెఁగద ధాత యశేషయశోవిలాసమున్

